INIVIATIVAS PARA A SENSIBILIZACIÓN REALIZADAS EN 2006

O outro piar da actuación do Fondo Galego é a sensibilización, segundo explicou Alfredo Novoa. Para iso, este ano o Fondo Galego impulsou o programa “Somos Miles a cooperar: Revirando o Milenio”, co que colabora a Xunta de Galicia. No marco deste programa estase a difundir entre os concellos socios do Fondo Galego o Manifesto dos Obxectivos do Milenio (ODM) elaborado por Isaac Díaz Pardo. Celebráronse as seguintes Charlas-Coloquio:

- ODM 3: Promover a igualdade entre os xéneros e a autonomía da muller.
Voces de alá: Claudia Sofía Rodrigues. Presidenta do Instituto da Condición Femenina de Cabo Verde, institución que dende os anos 90 conta cun amplo traballo na promoción da igualdade e a equidade de xénero; Talina Ben: técnica do Instituto da Condición Femenina, coordinadora do ODM 3. 
Voces de aquí: Uxía Pedreira, cantante
Concello de Santiago de Compostela: 8 de xuño  
- ODM 4: Reducir a mortalidade infantil. ODM 5: Mellorar a saúde das nais. ODM 6: Combater a VIH/ SIDA, a malaria e outras enfermidades.
Voces de alá: Ana María Pizarro, directora de Servizos Integrais para la mujer, SI Mujer, de Nicaragua e integrante do Consello Directivo da Rede de Saúde das Mulleres latinoamericanas e do Caribe.
Voces de aquí: Pepe Carreiro, debuxante
Concello de Pontevedra, día 28 de xuño

- ODM 7: Garantir a sostenibilidade do medio ambiente.
Voces de alá: Roberto Bissio, xornalista uruguaio especialista en desenvolvemento, Director Executivo do Instituto do Terceiro Mundo e Secretario da rede internacional Social Watch
Voces de aquí: Cándido Pazó, representante da escena galega
Concello de Allariz: 13 de xullo

- ODM 1: Erradicar a pobreza extrema e a fame 
Voces de alá: Rafael Moreno Rojas, profesor do Departamento de Teconoloxía dos Alimentos da Universidade de Córdoba e membro da Cátedra de Estudos sobre a Fame e a Pobreza (CEHAP)
Voces de aquí: Manuel Manquiña: actor galego 
Concello de Oleiros, 9 de novembro
- ODM 8: A campaña cerrarase no MARCO de Vigo o día 28 de novembro, coa charla-coloquio sobre o obxectivo “Fomentar unha asociación mundial para o desenvolvemento”.
Ademais, este ano o Fondo Galego organizou as II Xornadas de Avaliación: “Avaliando para seguir mellorando”, que tiveron lugar no Concello de Ames, onde se avaliaron os proxectos desenvolvidos no Perú. 

Por outra parte, o día 22 de novembro, en Santiago de Compostela, o Fondo Galego impulsará as III Xornadas Anuais da Cooperación baixo o título “Un modelo para a cooperación galega”. 

Así mesmo, o Fondo Galego impulsou o programa piloto: “Vacacións con Traballo”, destinado aos técnicos e técnicas do ámbito local. Este ano desprazáronse dous técnicos a Nicaragua e dous a Cabo Verde a raíz desta iniciativa. 

